
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৪৮৪ মহাত্মা রাজা রামমোহন রায়ের জীবনচরিত
হৃদয়গ্ৰাহী কথোপকথন হইল ; তিনি স্পষ্টাক্ষরে বলিলেন যে, তিনি খ্ৰীষ্টের জীবনে ঈশ্বর নির্দিষ্ট উদ্দেশ্যে বিশ্বাস করেন। তাহার বিবেচনায় খ্ৰীষ্টধৰ্ম্মের আন্তরিক প্ৰমাণ, ( Internal evidence ) নূতন বাইবেলের ঐতিহাসিক প্রমাণ অপেক্ষা প্ৰবলতর। হিন্দুস্থানী ভাষা হইতে অনুবাদিত একখানি ক্ষুদ্র পুস্তক তিনি আমাকে প্ৰদান করিলেন । আমি
তাহাকে বলিলাম যে, অধ্যাপক লিন বলেন যে, তিনি (রামমোহন রায়) খ্ৰীষ্টধৰ্ম্মের ঐশিক উৎপত্তি অস্বীকার করেন। তিনি বলিলেন যে, তিনি খ্ৰীষ্টের ঈশ্বরত্ব অস্বীকার করিয়াছেন, কিন্তু খ্ৰীষ্টের জীবনে ঈশ্বর নিদিষ্ট উদ্দেশ্য অস্বীকার করেন নাই ।
বুধবার, ১১ই সেপ্টেম্বর । ডাক্তার কাপেণ্টারের সহিত ষ্টেপলিটন ভবনে আহার করিতে গমন করিলাম । সেখানে ডাক্তার জেরার্ড এবং সিমন্স এবং শ্ৰীযুক্ত ফষ্টর, ব্রুস, ওয়াসাল, স্প্যাণ্ড ইত্যাদি ব্যক্তিগণের সহিত সাক্ষাৎ হইল। আহারের সময়ে অত্যন্ত হৃদয়গ্ৰাহী কথোপকথন হইয়াছিল । যে মানসিক এবং আধ্যাত্মিক প্ৰণালী দ্বারা রাজা তাহার বৰ্ত্তমান ধৰ্ম্মসম্বন্ধীয় মীমাংসা সকলে উপনীত হইয়াছেন, তিনি তাহার বিবরণ আমাদিগকে বলিলেন।

১২ সেপ্টেম্বর, বৃহস্পতিবার। আমি এখানে নিদ্রা গিয়াছিলাম । প্ৰাতঃকালীন আহারের সময়ে অত্যন্ত হৃদয়গ্ৰাহী কথোপকথন হইয়াছিল। আমি রামমোহন রায়কে ওয়েষ্ট ইণ্ডিয়ান কাফ্রিদিগের কিছু বিবরণ বলিলাম ; উক্ত জাতি সম্বন্ধীয় জ্ঞান তিনি খ্ৰীষ্টিয়ান মিসন রিদিগের নিকট হইতে পাইয়াছিলেন ; সুতরাং আমার বিবরণ শুনিবার জন্য র্তাহার চিত্ত প্ৰস্তুত ছিল না । কুমারী কিডেল, কুমারী কাসেল, রাজা ও আমি

		 এই পাতা শেষ সম্পাদিত হয়েছে ১০:৩৩টার সময়, ২৫ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

